
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭০
সোনার তরী





এ দিকে কবির উৎসাহ ক্রমে

নিমেষে নিমেষে আসিতেছে কমে,

যখন পশিল নৃপ-আশ্রমে

মরিতে পাইলে বাঁচে।

রাজসভাসদ্ সৈন্য পাহারা

গৃহিণীর মতো নহে তো তাহারা,

সারি সারি দাড়ি করে দিশাহারা—

হেথা কি আসিতে আছে!

হেসে ভালোবেসে দুটো কথা কয়

রাজসভাগৃহ হেন ঠাঁই নয়,

মন্ত্রী হইতে দ্বারীমহাশয়

সবে গম্ভীরমুখ।

মানুষ কেন যে মানুষের প্রতি

ধরি আছে হেন যমের মুরতি,

তাই ভাবি কবি না পায় ফুরতি—

দমি যায় তার বুক।

বসি মহারাজ মহেন্দ্ররায়

মহোচ্চ গিরিশিখরের প্রায়,

জন-অরণ্য হেরিছে হেলায়

অচল-অটল-ছবি।

কৃপানির্ঝর পড়িছে ঝরিয়া

শত শত দেশ সরস করিয়া,

সে মহামহিমা নয়ন ভরিয়া

চাহিয়া দেখিল কবি।

বিচার সমাধা হল যবে, শেষে

ইঙ্গিত পেয়ে মন্ত্রী-আদেশে

জোড়করপুটে দাঁড়াইল এসে

দেশের প্রধান চর।

		 এই পাতা শেষ সম্পাদিত হয়েছে ১৬:৪৫টার সময়, ১৯ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

